
АМЕРЫКА
ІНФАРМАЦЫЙНЫ БЮЛЕТЭНЬ АМБАСАДЫ ЗЛУЧАНЫХ ШТАТАЎ АМЕРЫКІ Ў БЕЛАРУСІ

Без памылкі можна сцвярджаць,
што абс алютная большасць
беларусаў, якія хоць раз звярталіся ў
Амбасаду ЗША , мелі справу
менавіта з гэтым аддзелам .
Зразумела, у дыпламатычным
прадстаўніцтве ёсць шмат розных
аддзелаў- палітыка-эканамічны,
аддзел інфармацыі, адукацыі і
культуры, офіс ваеннага аташэ і г.д. І
тым неменш, сухая статыстыка кажа
адназначна: самай папулярнай
застаецца консульская служба. Тая,
якая выдае візы на падарожжа ў
Злучаныя Штаты. Для многіх
консульская служба Амбасады стала
своеасаблівымі варотамі ў ЗША,
праз якія абавязкова трэба прайсці
ў с і м , хто жада е ат рымац ь
амерыканскую візу. Пасля нядаўняе
перабудовы гэтыя “вароты” на
вуліцы Камуністычнай у Мінску
атрымал і выгл яд сучаснага
т р ох п а в я р хо в а г а буд ын к а ,
аснашчанага ўсім неабходным
абсталяваннем дзеля таго, каб
беларускія грамадзяне маглі
атрымліваць дапамогу на самым
высокім узроўні і адчувалі сябе
камфортна.

Кожны дзень праз консульскую
службу праходзяць ад 40 да 60
наведвальнікаў, а ў часы летніх
канікулаў гэтая л ічба можа
павялічвацца ў некалькі разоў. Пра
тое, якія дакументы неабходна
прадаставіць, што трэба казаць на
інтэрв’ю і колькі каштуе зварот па
візу, ствараюцца цэлыя легенды,
многія з якіх не болей, чым
звычайны вымысел. Аб тым, як на
самой справе арганізаваны працэс
атрымання віз, пойдзе гаворка на
гэтай старонцы.

Перш за ўсё, неабходна запісацца
на прыём да консула. Дзеля гэтага
існуе спецыяльная тэлефонная лінія:
(017) 237-49-23, па якой трэба
паведаміць сваё імя, нумар тэлефона
і прыкладную дату падарожжа ў
Злучаныя Штаты . Звычайна
наведвальнікам рэкамендуецца
планаваць візавае інтэрв 'ю як
мінімум за два тыдні да будучай
паездкі.
У прызначаны час трэба прыйсці ў

консульскую службу з пэўным
наборам дакументаў, такіх як
пашпарт, запоўненая візавая анкета і
каляровая фатаграфія фарматам 5х5
с а н тыме т р а ў. Акр амя т а го ,
неабходна прадаставіць дакументы,
якія з'яўляюцца пацверджаннем
эканамічных , сацыяльных ці
сямейных сувязяў з Беларуссю,

Перад інтэрв’ю праводзіцца
працэдура зняцця адбіткаў пальцаў,
якая ажыццяўляецца пры дапамозе
спецыяльнага сканера . Пасля
інтэрв’ю і вывучэння наяўных

д а к ум е н т а ў
супрацоўн ік
консульскай
с л у ж б ы
п р ы м а е
р ашэнне аб
тым, выдаваць
ці не выдаваць
візу.

Вельм і ч ас т а н ав ед вал ьн і к і
консульскай службы валодаюць,
мякка кажучы , недакладнай
інфармацыяй наконт сітуацыі з
выдачай в і з . Во сь некальк і
прыкладаў такіх недакладнасцяў.

: Каб атрымаць амерыканскую
візу,неабходнамець запрашэнне.

: У адро зненн е ад
беларускага ўрада, які патрабуе
запрашэнне ад уязджаючых у

Б е л а ру с ь , у р а д ЗША т а ко г а
запрашэння не патрабуе. Але праўда і
тое, што консульскія супрацоўнікі
вітаюць наяўнасць такога дакумента,
бо ён дае карысную інфармацыю аб
мэтах падарожжа ў Злучаныя Штаты.
Асоба, якая запрашае вас у ЗША, нават
н е п а в і н н а а б а в я з ко в а м е ц ь
амерыканскае грамадзянства - гэта
можа быць любы жыхар Злучаных
Штатаў.

:Калі вам аднойчы адмовілі ў візе,
выбольшяеніколі не атрымаеце.

: Абставіны змяняюцца,
гэтак жа, як і людзі. У пэўны перыяд
жыцця візу атрымаць складаней,
іншым часам лягчэй. Так што чалавек,
які не змог атрымаць візу аднойчы,
вельмі верагодна можа атрымаць яе ў
будучым. Трэба, аднак, мець на ўвазе,
што пры паўторным звароце па візу
консульскі супрацоўнік чакае ад вас
дадатковай інфармацыі , якая б
паказвала , што ваша сітуацыя
змянілася.

: Колькасць людзей , якім
адмаўляецца ўвізе, складае каля 90% .

:На самой справе, гэтая лічба
роўная прыкладна 50%. Гэта значыць,
што візу атрымлівае кожны другі
чалавек, які звяртаецца ў консульскую
службу.

: Калі асоба не атрымлівае візу, ёй
вяртаюцца 100 долараў, унесеныя
перадразглядамдакументаў.

: Збор у 100 долараў
кампенсуе выдаткі на апрацоўку
дакум ентаў. Гэтыя грошы не
вяртаюцца ў выпадку неатрымання
візы.

і
заплаціць консульскі збор, які
складае 100долараў.

ВАРОТЫ Ў ЗЛУЧАНЫЯ ШТАТЫ
НЕКАТОРЫЯ ТЫПЫ ВІЗ У
ЗЛУЧАНЫЯШТАТЫ

B1 -
B2 -
F1 -
J1 -
H-1B -

C1/D -

часовы дзелавы візіт
часовы візіт для адпачынку
студэнцкая віза
візіт па абмену

часовы рабочы па
канкрэтнай спецыяльнасці

камбінаваная віза для
транзіту і ўдзельніка дэлегацыі

Больш падрабязна аб падачы заяўкі на візу ЗША можна прачытаць на сайце
Амбасады па адрасе http://minsk.usembassy.gov/bel/html/nonimmigrant_visas.html

Другая сусветная вайна яшчэ не
скончылася, а міжнародная
супольнасць ужо прыкладала
намаганні дзеля таго, каб

палегчыць становішча людзей у
краінах Еўропы, якіх ваенныя дзеянні і
пераслед з боку нацыстаў прымусілі
пакінуць родныямясціны. Вяртанне на
радзіму мільёнаў перамешчаных
ас оба ў і бежанцаў, дапамог а
эканамічнаму аднаўленню - усім гэтым
і павінна была займацца арганізацыя
пад скарочанай назвай ЮНРРА, альбо
Адміністрацыя Аб'яднаных Нацый па
дапамозе і аднаўленні. Яна была
створана ў лістападзе 1943 г. Беларусь
далучылася да ЮНРРА ў жніўні сорак
пятага. З гэтага часу і па 1947 г., калі
ЮНРРА спыніла сваё існаванне, у
пасл яваенную Бела русь было
дастаўлена гуманітарных грузаў больш
чым на 60 мільёнаў долараў. Беларусь
атрымлівала прадукты харчавання,
абутак, адзенне, лекі, абсталяванне для
вытворчасці пеніцыліну (у Мінску
нават быў пабудаваны пеніцылінавы
завод), будаўнічую тэхніку, насенне,
абсталяванне і матэрыялы для
сельскагаспадарчых работ. Дзеля
ацэнкі патрэбаў краіны, размеркавання
дапамогі і кансультацый на месцы ў
Беларусі працавалі прадстаўнікі
ЮНРРА - місія з амаль двух дзесяткаў
чалавек, пераважна амерыканцаў.
Супрацоўнікі місіі шмат ездзілі па
разбуранай вайной Беларусі. На палях
яшчэ стаяла баявая тэхніка з рэшткамі
экіпажаў, што зажыва гарэлі ў баях, а

людзі, якія павінны былі аднавіць
гэтую зямлю, жылі ў зямлянках і
гінулі ці станавіліся калекамі падчас
працы, калі пад трактарамі ці плугамі
дэтаніравалібомбы,міны і снарады.

Жылі супрацоўнікі місіі ў Лошыцкай
сядзібе пад Мінскам. У той час сядзіба
выглядала значна лепей, чым цяпер, бо
падчас акупацыі ў ёй кватараваў, па
звестках, намеснік самога Вільгельма
Кубэ.

У розныя часы місію ЮНРРА
ўзначальвалі Р. Скандрэт і Р. Фрэйз.
Апошнім кіраўніком місіі быў Тэадор

Уолер, які са сваёй жонкай Рут працаваў у
місіі даўжэй за іншых. Сведкі ўспаміналі,
як вакол Рут збіраліся мясцовыя дзеці і
моладзь, каб паслухаць і навучыцца пець
амерыканскія песні. Аднойчы ўлетку,
ідучы ўздоўж возера, яна ўбачыла трох
маленькіх хлапчукоў, якія не маглі
выбрацца з вады. Рут выратавала іх, але
сама захварэла на запаленне лёгкіх і
хуткацечны менінгіт. Шмат чаго рабілі
дактары, каб выратаваць яе, і шмат чаго не
маглі зрабіць у той час у спустошанай і
зруйнаванай вайной краіне. Рут пайшла з
жыцця 4жніўня 1946 г. Ёйбылоўсяго 25.
Рут Уолер навек засталася на Беларусі -

краіне, якая пэўны час была яе домам, з
народам, якому шчыра спачувала і
імкнулася дапамагчы. Як зазначыў Пасол
Джордж Крол на цырымоніі з нагоды
гадавіны яе смерці, яе жыццё “было
служэннем, і яно працягваецца і сёння як
сімвал гуманістычных каштоўнасцяў
амерыканцаў і тысяч грамадзян многіх
краін свету - супрацоўнікаў ААН і яе
агенцтваў, людзей, што аддалі свае жыцці
ў імя чалавецтва і чалавечнасці”.

Муж Рут, Тэадор Уолер, зараз жыве ў
гарадку Бірмінгем у Алабаме. Яму амаль
90 год. Няцяжка здагадацца, наколькі ён
быў узрушаны, калі атрымаў званок ад
Пасла Крола і пачуў імя жанчыны, якую
кахаў і побач з якой працаваў на карысць
Беларусі і яе народашэсцьдзесят годтаму.

РУТ І ТЭАДОР
4 жніўня на вайсковых могілках у Мінску Джордж Крол другі год запар
усклаў кветкі да магілы амерыканкі Рут Уолер, абставіны смерці якой
на Беларусі адразу ж пасля заканчэння другой сусветнай вайны доўгі
час не ўдавалася высветліць. Амбасада імкнулася зрабіць гэта яшчэ ў
сярэдзіне 90-х гадоў мінулага стагоддзя. Тагачасныя газетныя
артыкулы, як, дарэчы, і некаторыя больш познія, змяшчалі самыя
розныя сведчанні і меркаванні. І толькі сёлета давялося атрымаць
звесткі не проста вартыя даверу, а непасрэдна з першых вуснаў - ад
мужаРут і кіраўнікамісііЮНРРАнаБеларусі ТэадораУолера.

Тэадор і Рут Уолер

Мінск

Полацк
Віцебск

Магілёў

Гомель

Гродна

Брэст

Маладзечна

Пінск

ДЗЕСЯТЫ “АМЕРЫКАНСКІ КУТОК”
У лістападзе 2005 года Пасол ЗША на Беларусі Джордж Крол
адкрыў “Амерыканскі куток” у Цэнтральнай раённай бібліятэцы
г.Мазыра. Ён абвясціў аб перадачыбібліятэцыдвух кампутараў,

прайгравальніка, тэлевізара і відэамагнітафона, а таксама
кампакт-дыскаў, відэафільмаў і даведачных матэрыялаў. Гэта
ўжодзесяты “Амерыканскі куток”, адкрытыўБеларусі з пачатку
праграмы, якая рэалізуецца ўрадам Злучаных Штатаў Амерыкі
сумесна з беларускімі публічнымі бібліятэкамі.Мэта праграмы -
зрабіць інфармацыю аб Злучаных Штатах больш даступнай
грамадзянамБеларусі.

DVD-

Фотаздымкі з архіву Тэадора Уолера



Не сакрэт, што для многіх
краін турызм з'яўляецца
адной з асноўных крыніц

даходу. Спрыяльныя кліматычныя
ўмовы ў спалучэнні з маляўнічымі
к р а я в і д ам і і с т а р а д а ўн ім і
культурнымі помнікамі - гэта тыя
прыродныя рэсурсы, якія можна
эксплуатаваць амаль бясконца. Што
ж рабіць тым, хто не мае пад бокам
цёплага мора , гарналыжных
курортаў і антычных руін? Адказ
адзін: развіваць экатурызм. Што гэта такое, і наколькі
прыбытковым можа быць гэты бізнес, паспрабаваў
растлумачыць беларусам Мац'яш Брэн, выкладчык
стратэгічнага развіцця, маркетынгу і міжнароднага бізнесу
ўніверсітэта Рэджыс у Каларада, дырэктар міжнароднай
кампаніі ICARA. Ён прыехаў у Мінск па запрашэнні
Дзярждэпартамента ЗША, каб правесці кансультацыі для
беларускіх спецыялістаў і наведаць найбольш прывабныя
длятурыстаўмясціныБеларусі.

Экатурызм, у адрозненні ад турызму звычайнага,
прапаноўвае не фешэнебельныя гатэлі класу “люкс”, а
вандроўкі ў прыродныя тэрыторыі з мэтай азнаямлення з
мясцовай культурай і навакольным асяроддзем, якое не
парушае цэласнасць экасістэмы і робіць ахову прыродных
рэсурсаў выгаднай для мясцовыхжыхароў.У апошнія гады
экатурызм стаў асабліва папулярным на Захадзе, дзе людзі
ўсё больш прагнуць выйсці па-за межы цывілізацыі і
атрымацьасалоду аднатуральнаганавакольнага асяроддзя.

У галіне экатурызму спадар Брэн цікавіцца планаваннем
і развіццём рэнтабельных праектаў па ўстойлівым развіцці.
Ён лічыць, што на Беларусі можна рэалізаваць шмат
праектаў такога кшталту, і даволі паспяхова. Дзеля гэтага
ёсць рэсурсы, прыгожыя краявіды, здольныя прывабіць
будучых экатурыстаў. Асноўная праблема, па меркаванні
эксперта - гэта імідж краіны за мяжой: трэба, каб ён быў
выключна пазітыўны, інакш няпроста будзе пераканаць
людзей, што прыезд сюды прынясе ім станоўчыя эмоцыі.
Стварэнне такога іміджу патрабуе шмат часу і намаганняў,
перш за ўсё з боку ўрада. Урад, у сваю чаргу, мае
магчымасць не толькі ўплываць на імідж краіны, але і
садзейнічаць развіццю іншых умоваў для экатурызму,
напрыклад, шляхам прадастаўлення субсідый і зніжэння
падаткаў, каб жыхары ў сельскай мясцовасці маглі давесці
ўмовы жыцця да сусветных стандартаў і прывабіць
замежныхтурыстаў.

ЭКАТУРЫЗМ ПА БРЭНУ

23 лістапада ў Аддзеле інфармацыі, адукацыі і культуры Амбасады
ЗША прайшоў паказ дакументальнага фільма амерыканскіх
кінематаграфістаў “У віхуры танца”. Гэта натхняючая гісторыя нью-
йоркскіх пяцікласнікаў, якім выпаў гонар удзельнічаць у гарадскім
конкурсе бальных танцаў. Дзяцей з трох розных раёнаў Нью-Йорка
здымалі падчас рэпетыцый, на ўроках і дома. Аўтары здолелі
паказаць, як маладыя танцоры не толькі авалодваюць складаным
рэпертуарам, куды ўваходзяць румба, танга, факстрот і свінг, але і
вучацца рабіцьправільныя крокі ў жыцці.

На паказ у Мінску былі запрошаны беларускія рэжысёры, акцёры,
журналісты, выкладчыкі і студэнты ВНУ, інструктары і навучэнцы
школ бальных танцаў. Пасля паказу ўсе яны атрымалі магчымасць
задаць пытанні рэжысёру фільма Мэрылін Агрэла ў час тэлемаста
паміж Мінскам і Нью-Йоркам. Сустрэча была арганізавана сумесна з
аргкамітэтам дзіцячага кінафестывалю “Лістападзік”.

У ВІХУРЫ ТАНЦА

М А Г І Л Ё Ў Ч А С О Ў
МАГДЭБУРГСКАГА ПРАВА

Мэр Магілёва Віктар Шорыкаў уручае
Паслу Джорджу Кролу “Ліст удзячнасці”

за стварэнне экспазіцыі

Мац’яш Брэн

Працягваючы практыку фінансавання праектаў,што
спрыяюць захаванню беларускай культурнай
спадчыны,Амбасада ЗлучаныхШтатаў прыняла ўдзел
у стварэнні новай экспазіцыі ў Магілёўскім
гістарычным музеі. Экспазіцыя складаецца з
дакументаў і іншых прадметаў, сабраных па розных
архівах і археалагічных крыніцах, і распавядае аб
жыцці Магілёва часоў Магдэбургскага права. Музей
старанна адабраў цэлы шэраг экспанатаў, сярод якіх
“Вырак гаспадарскі” 1555 года, Статут 1561 года і,

магчыма, найбольш важны з сучаснага пункту
гледжання дакумент - усё Магдэбургскае права 1577
года,якое вызначае правы і абавязкі грамадзян.

Адкрываючы экспазіцыю, Пасол Джордж Крол
сказаў: “Мы сабраліся сёння не толькі дзеля таго, каб
ушанаваць мінуўшчыну, але і каб уславіць
дэмакратычныя прынцыпы і наватарскі дух, якія нашы
краіны падзялялі ў мінулым і, спадзяюся, будуць
падзяляць ўбудучым.”

Усе гэтыя дакументы сведчаць аб тым,што Беларусь
мае глыбокія дэмакратычныя карані. Згодна з
Магдэбургскім правам, самакіраванне ў горадзе
ажыццяўлялася праз выбарны савет, тут таксама
існавалі ўласныя суды. У гэты перыяд назіраўся рост
гандлю і бізнесу, захоўваліся правы грамадзянаў і
панаваў закон.



АМЕРЫКА

Кожны год у трэці панядзелак студзеня амерыканцы
ўшаноўваюць Марціна Лютэра Кінга. Яго жыццё
сімвалізуе змаганне амерыканцаў за свае

грамадзянскія правы, якое прынесла свабоду, роўнасць і
годнасць людзям розных рас і народнасцяў. Доктар Кінг
заклікаў амерыканцаў паўстаць разам дзеля ўмацавання
супольнасцяў, пераадолення беднасці, зацвярджэння
годнасці і павагі да кожнага чалавека.Вось чаму ў гэты дзень
многія амерыканцы ў гонар справы ўсяго ягонага жыцця
бяруць удзел у спецыяльных праектах па ўмацаванні сваіх
супольнасцяў.

Кар'ера праваабаронцыМарціна Лютэра Кінга пачалася ў
снежні 1955 года разам з арыштам Розы Паркс. Паркс,
вядомая ўдзельніца афраамерыканскай супольнасці, была
абвінавачана ў тым, што адмовілася саступіць беламу
чалавеку месца ў аўтобусе . Доктар Кінг і ўся
афраамерыканская супольнасць былі ўпэўненыя, што гэтая
праблема заслугоўвае асаблівай увагі. Таму быў пачаты
байкот аўтобуснай кампаніі ў Мантгомеры, штат Алабама,
які працягваўся 381 дзень і завяршыўся толькі пасля рашэння
Вярхоўнага суда, адпаведна з якім законы штата Алабама аб
расавай сегрэгацыі ў транспарце прызнаваліся
неправамоцнымі. Поспех байкоту паказаў, які эфект маглі
мецьмірныядэманстрацыі.

У 1959 годзе лёс прывёў доктара Кінга ў Індыю, дзе ён
вывучаў “сац'яграху” - асноўны прынцыпМахатмы Гандзі аб
негвалтоўным перакананні. Гэтая дактрына стане галоўным
прынцыпамруху, які ўзначальваўМарцінЛютэрКінг.

У 1963 годзе ў Бірмінгеме доктар
Кінг і іншыя актывісты былі
арыштаваныя. Ведаючы, што яны
прыехалі тудыпратэставаць супраць
законаў, як ія падтрымлівалі
сегрэгацыю, гарадскія ўлады выдалі
загад аб забароне дэманстрацый.
Пасля вызвалення актывісты зноў
вярнуліся да свайго мірнага
пратэсту, але былі сустрэтыя
паліцыяй з сабакамі, вадамётамі і
слёзатачывым газам. Гэтыя падзеі
трапілі на тэлеэкраны і многім
амерыканцам адкрылі вочы на тое, што адбывалася ў іх
краіне. У выніку іншы мірны пратэст, прымеркаваны да
стагоддзя адмены рабства ў Амерыцы і арганізаваны перад
мемарыялам Лінкольна ў Вашынгтоне, сабраў больш за 200
тысяч чалавек. Разам былі белыя і чорныя, мужчыны і
жанчыны, старыя і маладыя. Менавіта там доктар Кінг
выступіў са сваёй знакамітай прамовай “Умяне ёсцьмара”.

Годам пазней, за смелыя дзеянні, накіраваныя на
знішчэнне сацыяльнай няроўнасці, Марцін Лютэр Кінг быў
удастоены Нобелеўскай прэміі міру. Ён быў намініраваны як
чалавек, які “зрабіў вялікі ўклад ва ўсталяванне міру паміж
людзьмі”. У тым жа годзе Прэзідэнт Ліндан Джонсан
падпісаў Закон аб грамадзянскіх правах. І хоць для таго часу
гэты закон быў даволі радыкальным, зараз ён стаў адной з
асноваў амерыканскага грамадства. У ім гаворыцца:
“Грамадзянін Злучаных Штатаў не можа быць пазбаўлены
ўдзелу, прывілеяў альбо падвяргацца дыскрымінацыі на
падставе расы,колеру ці нацыянальнага паходжання”.

Марцін Лютэр Кінг працягваў падарожнічаць па краіне,
даносячы да людзей ідэю аб талерантнасці, несправядлівасці
дыскрымінацыі, барацьбе з беднасцю і неабходнасці міру
паміж усімі людзьмі. Ягонае жыццё трагічна абарвалося ад
кулі забойцыў 1968 годзе.

АМЕРЫКАНСКІЯ СВЯТЫ

Мінская абласная бібліятэка
імя Пушкіна актыўна
прадастаўляе памяшканне

сваёй галерэі мастакам самых розных
жанраў і накірункаў. Многія з выстаў,
што ладзіліся тут, праходзілі з удзелам
амерыканскіх майстроў альбо пры
падтрымцы Амбасады Злучаных
Штатаў. Не абышла Амбасада сваёй
увагай і выставу дзіцячых малюнкаў
пад назвай “Хочаце нас пачуць -
глядзіце”, на якой былі прадстаўлены
работы навучэнцаў і выпускнікоў творчай майстэрні “Фарба”. Гэтая

майстэрнябыластворанаў 1993 годзе і
а б ' ядна л а д з яцей з цяжк ім і
парушэннямі слыху, што вучацца ў
мінскай спецыяльнай школе № 14.
Унутранае ўспрыманне навакольнага
свету такімі дзецьмі адрозніваецца ад
звыклага для многіх з нас. Іх
х ар а к т э р ным і а с а бл і в а сц ям і
з ' я ў л я ю ц ц а к а н к р э т н а с ц ь ,
нагляднасць мыслення.Таму асноўная
мэта “Фарбы” дапамагчы гэтым
дзецям уключыцца ў нармальны

мастацкі працэс, самарэалізавацца ў
адпаведнасці са сваімімагчымасцямі.

На выставе былі прадстаўлены 24
работы ўдзельнікаў, якія маюць
яскравую індыв ідуальнасць і
непаўторную своеас абл іва сць
характараў.Малюнкі былі выкананы ў
рознай тэхніцы: пастэль, акварэль,
гуаш.

Сярод гасцей, запрошаных на
адкрыццё выставы, быў Аташэ па
пытаннях інфармацыі, адукацыі і
культуры Амбасады ЗША Джэймс
Лэнд. Ён уручыў удзельнікам выставы
падарункі і ганаровыядыпломы.

ДЗЕНЬ НАРАДЖЭННЯ
МАРЦІНА ЛЮТЭРА КІНГА

ГУЧНЫЯ ФАРБЫ

Аляксей Рабаў, “Кампазіцыя”

Павел Квітнеўскі, “Кампазіцыя”

